
li kieku I-appellat ma ¢éahhadx mill-proprjeta immobbli inkwistjoni, huwa ma kienx ikun eligibbli ghall-ghajnuna socjali li
applika ghaliha, minhabba I-mod kif jahdem it-test tal-mezzi —I-appellat ittrasferixxa |-proprjeta b’mod liberu u gratuwitu,
minghajr ma kkonsidra li dik il-proprjeta immobbli setghet f'xi data futura tintuza biex twiezen lilu u lil martu billi
tirrendilhom introjtu f’kaz li tinkera jew qgligh ta’ somma flus sostanzjali f’kaz li tinbiegh, u bir-rikavat taghha jkunu jistghu
jghixu komdi minghaijr il-htiega li jirrikorru ghall-ghajnuna socjali—meta l-appellat ittrasferixxa I-proprjeta fl-2014, huwa
diga kien pensjonant u ghalhekk kien fi stadju f'hajtu fejn ma kellux jiccahhad minn rizorsa li setghet tirrendilu introjtu jew
profitt f'kaz li tinbiegh. I¢-Cirkostanzi tal-hajja huma tali li aktar ma persuna tikber fl-eta, aktar jikbru I-ispejjez marbuta
mal-kura tas-sahha tal-individwu, u certament li mhux fl-interess tal-gid komuni li d-dipartiment governattiv li huwa
responsabbli minnu l-appellant jaghlaq ghajnejh ghal trasferiment bhal dak li ghamel I-appellat, u I-piz tal-ghajnuna li

ghandu bzonn l-appellat jintefa’ fuq spallejn I-Istat u jkollu jaghmel tajjeb ghalih it-taxpayer

1. Dan huwa appell maghmul mill-intimat Direttur Generali tas-Sigurta
So¢jali, hawnhekk “l-appellant”, minn decizjoni tal-Arbitru tas-Sigurta Socjali
(minn issa ’l quddiem “I-Arbitru”), tas-6 ta’ Frar, 2020 (minn issa ‘'l quddiem
“id-decizjoni appellata”), li permezz taghha [-Arbitru ddecieda |i l-appell
intavolat mir-rikorrent Nazzarene Cutajar (K.I. 250946M), hawnhekk “I-
appellat”, wara decizjoni tad-Direttur Generali intimat tad-19 ta’ Lulju, 2017, li

r-rikorrent mhuwiex eligibbli ghall-Ghajnuna ghal Mard, ghandu jigu milqugh.

Fatti

2. Permezz ta’ ittra mibghuta fid-19 ta’ Lulju, 2017, ir-rikorrent gie
mgharraf mid-Direttur tas-Sigurta Socjali li l-applikazzjoni tieghu sabiex
jinghata Ghajnuna ghall-Mard kienet giet mistharrga, u gie deciz li huwa ma
kienx ghadu intitolat ghal din |-ghajnuna ghaliex id-Direttur Generali intimat
ma kienx sodisfatt li |-valur tar-rizorsi kapitali tieghu ma kinux jeccedu it-
€23,300 u/jew li r-rikorrent ma ddisponiex mill-kapital tieghu biex jikkwalifika
ghal din it-tip ta’ ghajnuna. Ir-rikorrent appella minn din id-decizjoni permezz

ta’ appell li ressaq quddiem |-Arbitru.

Mertu

3. Jirrizulta li gabel gie intavolat |-appell odjern, ir-rikorrent kien intavola
appell iehor, wara li permezz ta’ ittra mibghuta lilu mid-Direttur Generali tas-

Sigurta Socjali fis-16 ta’ Settembru, 2015, ir-rikorrent kien gie mgharraf li kien

thallas I-ammont ta’ €20,514.76 zejjed f'"Ghajnuna ghall-Mard fil-perijodu bejn
it-13 t’April, 2002 sal-20 ta’ Frar, 2015, u dan wara li lid-Direttur Generali
intimat kien irrizultalu li r-rikorrent kellu kapital li je¢¢edi I-iskala stabbilita bil-
ligi. Sussegwentement, id-Direttur Generali intimat kien bidel il-pozizzjoni
tieghu, u rreveda l-ammont imhallas zejjed lir-rikorrent ghal €4,565.05, u
llimita t-talba ghar-rifuzjoni ghall-perijodu bejn it-23 ta’ Frar, 2013 u I-20 ta’
Frar, 2015, ghall-imsemmi ammont. Din I-investigazzjoni kienet infethet wara li
aktar kmieni fl-2014, ir-rikorrent kien mar |-Uffic¢ju Distrettwali tad-
Dipartiment tas-Sigurta Socjali, fejn ipprezenta kopja ta’ kuntratt ta’
donazzjoni tal-proprjeta bin-numru 41, Trig Aloisio, Qormi, liema donazzjoni
saret mir-rikorrent lin-neputi tieghu. Id-Direttur Generali intimat spjega li meta
r-rikorrent applika ghall-Ghajnuna ghall-Mard, dan nagas milli jiddikjara li
huwa kellu din il-proprjeta. F'dawk il-proceduri, I-Arbitru kien iddecieda fis-
sens li huwa ma kienx konvint |i r-rikorrent ma ttrasferiex din il-proprjeta
sabiex icahhad lilu nnifsu minn kapital sabiex ma jeccedix l-iskala ta’ €23,000
stabbilita bil-ligi. Ir-rikorrent ma kienx appella minn dik id-decizjoni, u ghalhekk

din ghaddiet in gudikat.

4, Fir-risposta tieghu ghall-appell tar-rikorrent fil-proceduri quddiem I-
Arbitru, id-Direttur Generali intimat spjega li r-rikorrent applika mill-gdid ghall-
Ghajnuna ghall-Mard fid-9 ta’ Frar, 2017, u din l-applikazzjoni tieghu giet
michuda ghaliex fil-fehma tad-Direttur Generali intimat, is-sitwazzjoni tar-
rikorrent baqgghet I-istess kif kienet meta gie deciz |-appell precedenti fil-
konfront tieghu. Ghal darb’ohra d-Direttur Generali intimat qgal i lilu kien
irrizultalu li r-rikorrent kien ittrasferixxa proprjeta li tiswa €65,000 b’titolu ta’

donazzjoni lin-neputi tieghu, u ghalhekk huwa ma setax ikun sodisfatt |i |-
kapital li kellu r-rikorrent ma kienx jeccedi l-iskala stabbilita skont il-Kap. 318
ta’ €23,300, u/jew li r-rikorrent ma ¢ahhadx lilu nnifsu minn kapital sabiex ikun

jista’ jibbenefika minn din I-ghajnuna.

5. Quddiem |-Arbitru giet ipprezentata kopja ta’ kuntratt tal-1 ta’ Awwissu,
2014, fl-atti tan-Nutar Gerard Spiteri Maempel, |li permezz tieghu r-rikorrent
Nazzareno Cutajar u martu Carmela Cutajar, ittrasferew il-fond numru 41,
Aloisio Street, #al Qormi, b’titolu ta’ donazzjoni, lil Brandon Galea, li jigi n-

neputi tar-rikorrent.

6. Ir-rikorrent xehed quddiem I-Arbitru, fejn spjega li huwa kien xtara dan
il-fond fI-1992 ghaliex kellu tifel li kien dilettant taz-zwiemel, u ried post
adattat ghalhekk. Qal li sfortunatament it-tifel tieghu tilef hajtu ta’ wiehed u
ghoxrin sena, u sussegwentement huwa ddecieda li jaghti dan il-post b’titolu
ta’ donazzjoni lin-neputi tieghu. Ir-rikorrent qal li huwa ghandu pensjoni ta’ ftit
aktar minn sitt mitt Euro fix-xahar, u pprezenta xi ¢ertifikati medici bhala prova

li huwa jsofri minn xi kundizzjonijiet.

Id-Decizjoni Appellata

7. Permezz tad-decizjoni moghtija fis-6 ta’ Frar, 2020, I-Arbitru ddecieda I-

appell quddiemu b’dan il-mod:

“lli fid-19 ta’ Lulju, 2017, id-DGSS ha d-decizjoni li I-appellant ma kienx intitolat ghal
Ghajnuna Medika minhabba li ma kienx sodisfatt li I-valur tar-rizorsi kapitali tieghu

ma jeccedux it-23,000 Euro u/jew li ma ddisponiex mill-kapital biex jikkwalifika ghal
ghajnuna tal-mard.

Id-DSS irrisponda billi gal li f'appell iehor li jgib in-numru 728/15 kien gie deciz
kontra l-appellant kif diversament kompost bid-decizjoni numru 326/16. L-appellant
applika ghal Ghajnuna ghal Mard fid-9 ta’ Frar, 2017. Ir-raguni li giet michuda I-
applikazzjoni tieghu minhabba I-fatt li kien iddona proprjeta li I-valur taghha kien ta’
65,000 Euro u ghalhekk id-Direttur ma setax ikun sodisfatt li I-kapital tal-appellant
ma kienx jeccedi l-iskala skont il-Kap. 318 ta’ 23,000 Euro u li ma ¢cahhadx lilu nnifsu
minn Kapital. Kien ghalhekk li harget din id-decizjoni kontra I-appellant.

Ikkunsidra

i fil-mori ta’ dawn il-proceduri gie esebit il-process tal-appell imsemmi fir-risposta
tad-DGSS. Illi I-partijiet kienu qablu li dawn id-dokumenti jaghmlu parti wkoll
integrali minn din il-kawZa ta’ appell ghal applikazzjoni gdida li ghamel I-appellant.

lkkunsidra

i din il-kwistjoni kollha ddur fuq il-fatt li I-appellant kien ta bhala donazzjoni
proprjeta lin-neputi tieghu fis-sena 2014. Illi jidher skont il-kuntratt esebit, din il-
proprjeta kienet inxtrat fis-sena 1992 mill-appellant flimkien ma’ martu. Jidher ukoll
li meta l-appellant kien applika fl-2002, din il-proprjeta gatt ma kienet dikjarata. Illi
kien biss fis-sena 2014 meta I-appellant mar minn jeddu u ta kopja tal-kuntratt ta’
donazzjoni lid-DSS fejn minn hemm regghet saret evalwazzjoni tas-sitwazzjoni
tieghu. Illi kien ghalhekk li harget talba ghal rifuzjoni ta’ hlas zejjed li sarlu.

Illi issa hawn sitwazzjoni li ghalkemm hija konnessa, jekk fil-fatt I-ghazla li jaghti
bhala donazzjoni proprjeta ghandhiex tibga’ titgies bhala cirkostanza perpetwa li
thalli effett fug kull applikazzjoni li applikant jista’ jaghmel. Illi d-DGSS gieghed
jargumenta li jekk huwa ta bhala donazzjoni proprjeta kwalunkwe applikazzjoni li
jista’ jaghmel se jkun hemm rifjut minhabba li ¢cahhad lilu nnifsu kapital.

Fi¢c-cirkostanzi tal-ewwel kaz, id-DGSS seta’ kellu ragun fuq il-kwistjoni meta
argumenta b’dak il-mod. Id-DGSS kellu argument iehor sod favur tieghu fejn I-
appellant naqas milli jiddikjara din il-proprjeta li kien xtara diversi snin qabel. llli kien
biss ghall-fatt li I-appellant mar bl-istess kuntratt li d-DSS intebah i b’hekk hemm xi
haga li trid tigi riveduta fil-konfront tal-appellant.

i pero fic-Cirkostanza li hawn quddiem [-Arbitru hija applikazzjoni gdida u I-
konsegwenzi taghha gew konnessi mal-kaz li gie deciz kontra I-appellant. Illi jidher
fl-applikazzjoni I-gdida li ghamel I-appellant ma hemmx dikjarazzjoni ta’ proprjeta u

dan huwa attribwit issa ghall-fatt li din giet donata qabel ma saret din I-
applikazzjoni. Jidher b’mod car li fil-kuntratt esebit tad-donazzjoni li kien mertu tal-
appell iehor, hemm imnizzel li din id-donazzjoni saret via ta’ titolu ta’ donazzjoni
irrevokabbli. llli ghalhekk din il-kundizzjoni gieghda torbot li huwa m’ghadux aktar
sid din il-proprjeta u giet mghoddija lin-neputi tieghu.

Illi ghalhekk fl-applikazzjoni tieghu kien gust mas-sitwazzjoni prezenti fejn qal li ma
kellux proprjeta u din ghar-raguni msemmija fil-kuntratt. Illi ghalhekk is-sitwazzjoni
tieghu hija differenti minn dak iz-zmien li kellu jirrifondi lura flus lid-dipartiment. Fil-
mument li huwa applika ma kellux dawk il-mezzi biex ma jissodisfax dak li tghid il-
Ligi.

Din hija applikazzjoni gdida u d-DGSS irid iqgis ic-Cirkostanzi tal-kaz fis-sitwazzjoni
prezenti ta’ meta l-applikant ikun applika u mhux ghac-cirkostanzi passati tieghu. Illi
ghandu jinghad li d-DGSS ma gabx prova tal-mezzi li ghandu I-appellant izda strah
fuq il-kwistjoni passata tal-appellant sabiex jipprova li kien ¢ahhad lilu nnifsu minn
kapital. Illi f'dan il-kaz is-sitwazzjoni passata ma tistax tibqa’ tintuza f’kull
applikazzjoni li tkun saret.

I¢-Cirkostanzi kienu tali meta applika I-ewwel darba izda fic-cirkostanzi preZzenti, id-
DGSS kellu jiehu decizjoni b’mod oggettiv ghas-sitwazzjoni gdida li ghandu
quddiemu. Ghandu jinghad li persuna jista’ jkollha sitwazzjonijiet fejn inbidlu u
taghha kellha thallas taghhom. Ir-raguni li huwa kien ta donazzjoni tliet snin qabel u
taghha hallas, ma jistax jibga’ jintuza ghal kull sitwazzjoni meta hija sitwazzjoni
irrevokabbli.

Illi wiehed japprezza li d-DGSS irid jara li persuna ma tabbuzax bis-sistema izda
langas min-naha I-ohra ma jista’ jibqga’ juza |-passat ghad-detriment tal-appellant.
i f'¢irkostanzi bhal dawn applikazzjoni mill-gdid ghandha tigi kunsidrata fil-mertu
taghha u fis-sitwazzjoni prezenti.

i fid-dawl! ta’ dan I-Arbitru jilga’ t-talba tal-appellant u per konsegwenza d-
decizjoni tad-DGSS f’dan ir-rigward gieghda tigi revokata billi jordna lid-Dipartiment
jerga’ jirrevedi I-applikazzjoni tal-appellant fic-Cirkostanzi odjerni tieghu.”

L-Appell

8.

|d-Direttur Generali appellant ressaq l|-appell tieghu mid-decizjoni

appellata fis-7 ta’ Mejju, 2020, fejn talab lil din il-Qorti sabiex,

“... joghgobha tirrevoka u tannulla s-sentenza moghtija mill-Arbitru ta’ nhar is-6 ta’

Frar, 2020, u konsegwentement tghaddi sabiex tikkonferma d-decizjoni tad-Direttur

tad-19 ta’ Lulju, 2017.”
L-appellant jghid li huwa jhoss ruhu aggravat bid-decizjoni tal-Arbitru ghaliex
fil-fehma tieghu |-Arbitru nagas milli japplika I-ligi skont il-Kap. 318. L-appellant
spjega li I-ewwel darba li I-appellat applika ghall-Ghajnuna ghal Mard kien fis-
sena 2002, u din it-talba kienet giet milqugha mid-Dipartiment. Qal li wara li
saret investigazzjoni, huwa kien baghat jinforma lill-appellat li fil-perijodu bejn
it-13 ta’ April, 2002 u |-20 ta’ Frar, 2015 huwa kien thallas zejjed I-ammont ta’
€20,514.76 u dan ghaliex fil-fehma tal-appellant, |-appellat kien jeccedi l-iskala
jew kien gieghed i¢cahhad lilu nnifsu minn rizorsi jew proprjeta tieghu sabiex
jikkwalifika ghall-ghajnuna. L-appellant gal |i permezz ta’ ittra tat-2 ta’
Novembru, 2016, huwa kien informa lill-appellat li I-ammont ta’ flus li kellu jigi
rifuz ghall-perijodu bejn it-23 ta’ Frar, 2013 u |-20 ta’ Frar, 2015, kien gie ridott
ghal €4,565.05. Qal li huwa kien ha l-ewwel decizjoni tieghu meta sar jaf li |-
appellat kellu proprjeta gewwa Hal Qormi, u dan ma kienx informa biha lid-
Direttur Generali tas-Sigurta So¢jali meta applika ghall-Ghajnuna ghal Mard |-
ewwel darba. L-appellant zied jispjega li din il-proprjeta giet trasferita mill-
appellat lin-neputi tieghu fl-2014 b’donazzjoni, u skont dan il-kuntratt ta’
donazzjoni, din il-proprjeta kellha valur ta’ €65,000. L-appellant qgal li wara li |-
Arbitru ha konjizzjoni ta’ dan kollu, kien c¢ahad I-appell tal-appellat u
kkonferma d-decizjoni tad-Direttur Generali tas-Sigurtd Socjali tal-5 ta’
Dicembru, 2016. L-appellant qal li I-appellat ma kienx appella minn dik id-

decizjoni.

9. L-appellant gal li wara li dik id-decizjoni tal-Arbitru kienet ghaddiet in
gudikat, ghaliex kien skada t-terminu ta’ tletin gurnata ghall-appell, I-appellat
rega’ applika mill-gdid ghall-Ghajnuna ghal Mard, permezz ta’ applikazzjoni
gdida fid-9 ta’ Frar, 2017. L-appellant qal li wara |li kkonsidra din l-applikazzjoni,
u peress li ma kien inbidel xejn mi¢-cirkostanzi tal-appellat, huwa kien tal-
fehma li t-talba tal-appellat kellha tigi michuda, u huwa kien informa lill-
appellat bid-decizjoni tieghu. Sostna li fil-fehma tieghu I-appellat kien gieghed
icahhad u ghadu j¢cahhad lilu nnifsu minn rizorsi li kellu, liema rizorsi setghu
jaghmlu tajjeb sabiex hu u familtu jghixu komdi, minghajr ma jiddependu fuq I-
Istat. L-appellant qal li kien ghalhekk li huwa hassu aggravat bid-decizjoni tal-
Arbitru, partikolarment ghaliex fil-fehma tieghu dan nagas milli jiehu
inkonsiderazzjoni d-dispozizzjonijiet tal-Kap. 318, u ghalhekk mhux jimxi b’'mod

ekwu kif inhu mistenni minnu.

10. L-appellant ghamel riferiment ghad-dispozizzjonijiet tal-Kap. 318 i
jirregolaw |-ghoti tal-Ghajnuna ghal Mard, li jipprovdu ghal test tal-mezzi. Qal li
kemm l-appellat kif ukoll I-Arbitru f'dan il-kaz nagsu milli jevalwaw dak li
jistipula |-Att dwar is-Sigurta Socjali f'dan ir-rigward. Qal li t-Tieni Tagsima tat-
Tieni Skeda, tobbliga lid-Direttur Generali appellant illi sabiex jistabbilixxi jekk
persuna tkunx eligibbli ghall-Ghajnuna ghal Mard, ghandu jiehu
inkonsiderazzjoni kull proprjeta li persuna tista’ tkun ¢ahhdet lilha nnifisha
minnha direttament jew indirettament. Qal li kien ghalhekk li meta huwa
evalwa t-talba tal-appellat, iddecieda fin-negattiv, ghaliex hass li ma kellu ebda

ghazla ohra ghajr li jirrifjuta, ladarba kien irrizulta li |-appellat kellu proprjeta

tiswa €65,000 li huwa ghazel li jittrasferixxi lin-neputi tieghu b’titolu ta’

donazzjoni.

11. L-appellant qal li ladarba lilu rrizultalu li kien hemm trasferiment b’titolu
ta’ donazzjoni ta’ fond abitabbli, huwa ma setax jinjora dan il-fatt, u stenna li
almenu l-appellat jaghti motivazzjoni u raguni plawsibbli ghaliex huwa ghamel
dan it-trasferiment b’titolu ta’ donazzjoni. Qal ukoll li I-gurisprudenza tispjega
li f'kaz li jkun hemm donazzjoni, I-animu ta’ liberalita li kienu mahkuma bih id-
donanti, jibga’ jippersisti, sakemm ma jigix stabbilit li tali donazzjoni tkun
gieghda ssir bi tpacija ghal servizz li jkun ricevut jew li jisthoqgqlu jigi
kkumpensat. Qal li f'dan il-kaz |-appellat ma ta I-ebda raguni ghalfejn huwa
ddispona minn gidu, u ghalhekk I-appellant gies li din kienet donazzjoni frivola
mahsuba biex l-appellat jitpogga f’sitwazzjoni ekonomika Zzvantaggata. L-
appellant qal li l-appellat seta’ ghamel uzu minn dan il-fond billi jbighu jew
jikrih, u b’dan l-introjtu seta’ jghix hu u jghajjex lil martu, minflok jiddependi
fuq il-fondi pubbli¢i. Minkejja dawn il-konsiderazzjonijiet, |-Arbitru ddecieda li
[-appellat ma kellux ikun ippenalizzat ghal xi haga li ghamel fl-2014. L-appellant
gal li kieku I-kazijiet tas-sigurta socjali jittiehdu bil-leggerezza li ddecieda biha I-
Arbitru, nispiccaw fi stat fejn diversi persuni jibdew jabbuzaw mis-sistema ta’
benefic¢ji billi jibdew ibighu u jaghtu proprjeta taghhom b’titolu ta’
donazzjoni, sabiex xi darba jew ohra jkunu eligibbli ghall-ghajnuna soc¢jali. L-
appellant gal li huwa ghandu l-obbligu li jevalwa l-applikazzjonijiet kollha li
jsiru, u f'’kaz li ma jkunx konvint mill-provi li jitressqu quddiemu, huwa obbligat
li jichad it-talbiet li jsirulu. Qal ukoll li d-diskrezzjoni tieghu mhix wahda
assoluta, u tibga’ suggetta ghal stharrig mill-Arbitru u minn din il-Qorti tal-

Appell. L-appellant gal li f'dan il-kaz huwa ghadu konvint li I-appellat baga’ fis-
sitwazzjoni li kien fiha gabel, u minkejja li d-donazzjoni li ghamel hija wahda
irrevokabbli u ghalhekk il-fond ma jistax jirriverti lura fil-pussess tieghu, kienet
ghazla libera u volontarja tal-appellat li jittrasferixxi dan il-fond b’titolu ta’
donazzjoni u ghalhekk issa ghandu jerfa’ I-konsegwenzi tad-decizjoni tieghu.
Kompla jghid li f’dan il-kaz I-appellat nagas milli jipprova li huwa eligibbli ghall-
ghajnuna. L-appellant gal li I-Arbitru ma setax japplika |-principji tal-gustizzja u
l-ekwita, filwaqgt li jinjora d-dispozizzjonijiet tal-ligi. L-appellant gal li I-principji
tal-gustizzja u I-ekwita huma regolati bl-artikolu 108(9) tal-Kap. 318, imma I-
applikazzjoni ta’ dawn il-principji m’ghandhiex tigi mfissra bhallikieku n-normi
tal-ligi ghandhom jigu injorati. L-appellant qal illi f'dan il-kaz, li kieku I-Arbitru
applika I-ligi kif kien mistenni minnu, il-konkluzjoni tieghu kienet tkun ferm

differenti.

Ir-Risposta tal-Appell

12.  Fir-risposta tieghu l-appellat wiegeb li minkejja li I-aggravju tal-appellant
huwa fuq punt legali, fis-sens |li dan gieghed jallega li I-Arbitru nagas milli
japplika I-ligi skont il-Kap. 318, wiehed ma jistax jiskarta I-fatti li wasslu ghall-
kaz odjern. Qal li kuntrarjament ghall-fattispeci tas-sentenzi ccitati mill-
appellant fir-rikors tal-appell intavolat minnu, f'dan il-kaz kien l-appellat stess li
informa lill-appellant bid-donazzjoni tal-proprjeta li huwa kien ghamel lin-
neputi tieghu. Spjega li f'dan il-kaz kien huwa stess li mar I-uffi¢¢ju distrettwali

tad-Dipartiment, ipprezenta kopja tal-kuntratt ta’ donazzjoni, u kien proprju

dan li wassal ghal investigazzjoni min-naha tal-appellant, fejn gie deciz li I-
appellat ghandu jintalab jirrifondi lura flus zejda mhallsa lilu. L-appellat qal li I-
artikolu 20 tal-Kap. 318 jistipula min huwa intitolat ghall-Ghajnuna ghall-Mard
u jistabbilixxi r-rekwiziti li jridu jigu sodisfatti sabiex persuna titgies li hija
eligibbli ghal din I-ghajnuna. L-appellat qal li |-proviso tat-Tieni Tagsima tat-
Tieni Skeda tal-Kap. 318, jistabbilixxi x’ghandu jittiehed inkonsiderazzjoni fil-
kalkolu tal-mezzi ghall-finijiet tal-artikolu 20, u ghamel riferiment ghall-parti
tal-ligi li tghid li ghandhom jigu kkonsidrati proprjetajiet jew dhul ta’ xi membri
tal-familja li I-applikant ikun direttament jew indirettament cahhad lilu nnifsu
minnhom sabiex ikollu jedd ghal Ghajnuna ghall-Mard jew sabiex ikollu jedd
ghal rata aktar vantagguza. L-appellat qal li f'dan il-kaz il-fatti kif sehhew juru
proprju I-kontra ta’ dan, ghaliex li kieku dan huwa kaz fejn l-appellat ¢ahhad
lilu nnifsu minn xi proprjeta sabiex ikollu jedd ghal ghajnuna so¢jali jew ghal
rata aktar vantagguza, kieku ma kienx ikun l-appellat stess li jmur I|-ufficcju
distrettwali u jinforma li kienet saret I-imsemmija donazzjoni. Qal li kieku gara
kif qieghed jallega l-appellant, huwa kien jipprova jahbi dan il-fatt u mhux
jizvelah. Qal li I-azzjoni volontarja tieghu turi I-genwinita tieghu, u I-fatt li din
id-donazzjoni gatt ma saret bl-iskop li huwa jgieghed lilu nnifsu f'pozizzjoni
fejn ikun jista’ jibbenefika mill-ghajnuna socjali bil-mod li titkellem dwaru I-ligi.
Qal li I-appellant gieghed jargumenta li ladarba saret donazzjoni ta’ proprjeta,
kwalunkwe applikazzjoni tal-appellat tista’ tigi rifjutata abbazi tal-fatt li |-
appellat c¢ahhad lilu nnifsu mill-kapital. Qal li l-appellant donnu skarta
ghalkollox dak li tipprovdi I-ligi, jigifieri I-ezami dwar jekk tali donazzjoni saritx
biex wiehed jiccahhad minn kapital tieghu, u b’hekk jiehu vantagg mis-sistema
tal-ghajnuna socjali. Kompla jghid li wiehed ghandu jaghmel din id-distinzjoni

bejn persuna li tiddisponi minn proprjeta bil-hsieb li tiehu vantagg fuq is-
sistema tal-assistenza socjali ta’ pajjizna, u persuna |li minn osservazzjoni
oggettiva tal-agir tieghu, tittrasferixxi in bona fede u mhux b’mod qarrieqi. Qal
li hawnhekk ghandna sitwazzjoni ta’ applikazzjoni li saret diversi snin wara li
sehhet id-donazzjoni inkwistjoni, u ghalhekk il-fatt ta’ din id-donazzjoni
m’ghandux jibga’ jitqies bhala cirkostanza perpetwa li ser tibga’ timmarka u

thalli effett fuq kull applikazzjoni li sejra ssir mill-appellat.

13. Kompla jghid li huwa in vista ta’ dawn ic¢-cCirkostanzi li wiehed irid izomm
guddiem ghajnejh li din hija applikazzjoni gdida li huwa ghamel fl-2017. Qal li
huwa kien fattwali fl-applikazzjoni tieghu u spjega li ghajr ghad-dar
matrimonjali, ma kellux proprjeta ohra. Qal li ghalhekk meta ghamel |-ahhar
applikazzjoni fI-2017, huwa ma kellux mezzi biex jissodisfa dak li tghid il-ligi.
Zied jghid li fie-¢irkostanzi, id-decizjoni tal-appellant rigward l-applikazzjoni
tieghu m’ghandhiex tittiehed biss abbazi tac-Cirkostanzi passati tieghu, imma
ghandha tinghata konsiderazzjoni tac-cirkostanzi prezenti tal-appellat. Qal i
f'dan il-kaz l-appellant gieghed jibbaza d-decizjoni tieghu fuq fatti li hargu
minn appell precedenti dwar rifuzjoni ta’ hlas zejjed, minghajr ma kkonsidra ¢-
cirkostanzi attwali tal-appellat. Fir-rigward tad-donazzjoni li huwa ghamel tliet
snin gabel ma saret |-applikazzjoni mertu ta’ dawn il-proceduri, gal li huwa
kien wiegeb u hallas ghaliha. 1zda issa ma tistax tibga’ tintuza l-istess skuza
sabiex huwa jibga’ ma jinghatax I-ghajnuna li gieghed jitlob. Qal li fil-fehma
tieghu |-Arbitru mexa b’mod gust fil-parametri tal-ligi. Qal li l-appellant
gieghed jargumenta li |-Arbitru donnu skarta ghalkollox id-donazzjoni tal-

appellat, u li kieku ma kienx hekk, I-Arbitru ma kienx jiddeciedi l-appell

guddiemu favur tieghu. Qal li fil-fehma tieghu, I-Arbitru ha inkonsiderazzjoni s-
sitwazzjoni prezenti tal-appellat u ezamina I-kaz tieghu b’mod oggettiv u
miftuh, minflok intrabat ma’ cirkostanza tal-passat u ghalag ghajnejh ghall-

bgija.

Konsiderazzjonijiet ta’ din il-Qorti

14. Din il-Qorti sejra tghaddi sabiex tikkonsidra l-aggravju mressaq mill-
appellant, li gieghed jghid li f'dan il-kaz |-Arbitru naqgas milli japplika I-ligi
b’mod korrett ghac-Cirkostanzi tal-kaz. lirrizulta li l-appellat kien jircievi
ghajnuna socjali fil-forma ta’ Ghajnuna ghal Mard ghal diversi snin. Fis-sena
2014, l-appellat ittrasferixxa proprjeta b’valur ta’ €65,000 lin-neputi tieghu
b’titolu ta’ donazzjoni irrevokabbli, u informa b’dan lill-appellant. Kien
hawnhekk li I-appellant investiga ¢-cirkostanzi kollha tal-appellat, u gie deciz li
dan kellu jirrifondi lura ammont ta’ beneficcji li huwa rcieva fil-perijodu bejn it-
23 ta’ Frar, 2013 u I-20 ta’ Frar, 2015, u dan ghaliex lill-appellant irrizultalu li |-
appellat kien ittrasferixxa assi jew proprjeta tieghu sabiex jissodisfa t-test tal-
mezzi, u b’hekk ikun jista’ jibbenefika minn tali ghajnuna. Din id-decizjoni tal-
appellant kienet ikkonfermata mill-Arbitru, u sussegwentement ghaddiet in
gudikat ghaliex |-appellat baga’ ma pprezenta |-ebda appell minnha. Jirrizulta li
fl-2017, |-appellat rega’ applika ghall-ghajnuna, u l-appellant gies li ma nbidel
xejn mic-cirkostanzi tal-appellat minn dakinhar li ttiehdet I-ewwel decizjoni fil-
konfront tieghu, ghaliex fil-fehma tal-appellant baga’ |-istat ta’ fatt li I-appellat

ittrasferixxa proprjeta tal-valur ta’ €65,000 b’titolu ta’ donazzjoni irrevokabbli

lin-neputi tieghu, u dan bil-hsieb i jkun jista’ jibbenefika mill-imsemmija

ghajnuna.

15. L-appellat appella minn din id-decizjoni quddiem I-Arbitru, li wasal ghall-
konkluzjoni li ladarba meta l-appellat applika ghall-ghajnuna flI-2017, dan ma
kellu I-ebda proprjeta ohra ghajr id-dar matrimonjali, |-Arbitru ddecieda li din
hija applikazzjoni gdida, u li l-appellant kellu obbligu jistharreg ic-cirkostanzi
prezenti tal-applikant, u mhux is-sitwazzjoni tieghu fil-passat. Imma l-appellant
ma jaqgbilx li l-interpretazzjoni moghtija mill-Arbitru hija wahda korretta, u
jehid li I-Ghajnuna ghal Mard li applika ghaliha I-appellat hija regolata mill-
artikolu 20 tal-Kap. 318. Dan Il-artikolu tal-ligi huwa subordinat ghal Tagsima Il
tat-Tieni Skeda tal-istess Kapitolu, li tipprovdi ghall-mod kif ghandu jsir il-

kalkolu tat-test tal-mezzi f'kazijiet bhal dawn, u tinkludi |-proviso:

“Izda kull proprjeta jew dhul li ghandhom ikunu kalkolati ghall-finijiet ta’ din it-
Tagsima skont id-dispozizzjonijiet ta’ qabel ta’ dan il-paragrafu ghandhom jinkludu
kull proprjeta jew dhul li xi membru tal-familja kif hawn qabel imsemmi f'din it-
Tagsima kien direttament jew indirettament ¢ahhad lilu nnifsu minnhom sabiex
ikollu jedd ghal Ghajnuna ghal Mard jew sabiex ikollu jedd ghal rata aktar
vantagguza.”

15. L-appellant gal li huwa hassu aggravat bid-decizjoni appellata ghaliex fil-
fehma tieghu I-Arbitru nagas milli jikkonsidra gabel wasal ghad-decizjoni
tieghu, il-fatt li huwa kien obbligat jikkonsidra kull proprjeta li l-applikant

cahhad lilu nnifsu minnha direttament jew indirettament.

16. 1l-Qorti kkonsidrat il-fattispeci kollha tal-kaz odjern. Bhala fatt jirrizulta li

minkejja li huwa minnu li I-appellat minn jeddu informa lid-Direttur Generali

appellant bit-trasferiment li kien ghamel, madanakollu jibga’ I-fatt illi li kieku |-
appellat ma ¢cahhadx mill-proprjeta immobbli inkwistjoni, huwa ma kienx ikun
eligibbli ghall-ghajnuna li gieghed japplika ghaliha, minhabba I-mod kif jahdem
it-test tal-mezzi. Jibga’ |-fatt ukoll li I-appellat ittrasferixxa |-proprjeta b’mod
liberu u gratuwitu, minghajr ma kkonsidra li dik il-proprjeta immobbli setghet
f'xi data futura tintuza biex twiezen lilu u lil martu billi tirrendilhom introjtu
f'kaz li tinkera jew gligh ta’ somma flus sostanzjali f'kaz li tinbiegh, u bir-rikavat
taghha jkunu jistghu jghixu komdi minghajr il-htiega li jirrikorru ghall-ghajnuna
socjali. II-Qorti tirrileva li mill-kuntratt esebit quddiem |-Arbitru, jirrizulta car li
meta l-appellat ittrasferixxa din il-proprjeta flI-2014, huwa diga kien pensjonant
u ghalhekk kien fi stadju f'hajtu fejn ma kellux jic¢ahhad minn rizorsa li setghet
tirrendilu introjtu jew profitt f'kaz li tinbiegh. I¢-Cirkostanzi tal-hajja huma tali li
aktar ma persuna tikber fl-eta, aktar jikbru l-ispejjez marbuta mal-kura tas-
sahha tal-individwu, u certament |li mhux fl-interess tal-gid komuni |i d-
dipartiment governattiv li huwa responsabbli minnu I-appellant jaghlaq
ghajnejh ghal trasferiment bhal dak li ghamel |-appellat, u |-piz tal-ghajnuna i
ghandu bzonn l-appellat jintefa’ fuq spallejn I-Istat u jkollu jaghmel tajjeb
ghalih it-taxpayer. Certament li dan la kien il-hsieb tal-legizlatur u langas
m’ghandu jitgies li huwa gust li affarijiet bhal dawn jithallew ghaddejjin. Kull
persuna ghandha tinzamm responsabbli ghal ghemilha. F’'kaz li I-appellat hass
li ghandu jittrasferixxi I-proprjeta tieghu bil-mod kif ittrasferiha, huwa kien fil-
liberta kollha li jaghmel dan, izda sussegwentement ma jistax idur fuq I-Istat
iwieznu fl-ghajnuna li ghandu bzonn, ghaliex dan ifisser li I-konsegwenzi tad-

decizjoni tal-appellat ser jaghmel tajjeb ghalihom min ihallas it-taxxa. In vista

ta’ dawn il-konsiderazzjonijiet, il-Qorti tqis li I-aggravju sollevat mill-appellant

huwa gustifikat, u tilqghu.

Decide

Ghar-ragunijiet premessi, din il-Qorti gieghda tiddeciedi dan l-appell tal-
appellant, billi filwaqt li tilga’ I-aggravju tal-appellant, tirrevoka d-decizjoni
appellata, u tikkonferma d-decizjoni tad-Direttur Generali appellant tad-19

ta’ Lulju, 2017. Spejjez taz-zewg istanzi a karigu tal-appellat.

Moaqrija.

Onor. Dr Lawrence Mintoff LL.D.
Imhallef

Rosemarie Calleja
Deputat Registratur

